
flokkurin fekk løgmann við 
21,8 prosentum. Hini flokk­
arnir í samgonguni vóru 
Sambandsflokkurin við 23,7 
prosentum og Fólkaflokkur­
in við 20,6 prosentum.

Okkurt bendir á, at vit fáa 
eina polarisering ímillum 
Javnaðarflokkin og Fólka­
flokkin. Eitt stíðsval ímillum 
Jørgen Niclasen og Aksel V. 
Johannesen sum løgmann.

Vil Sambandsflokkurin 
bróta hesa polarisering, so 
má flokkurin helst fríggja til 
Javnaðarflokkin. Tað kundi 
verið í ein samgonga, har 
Sambandsflokkurin og ver­
andi samgonguflokkar kast­
aðu saman. Fyri Tjóðveldi og 
Framsókn kundi tað verið 
fyri at tryggja vinnuna og 
fingið Fiskivinnunýskapanin 
endaliga upp á pláss. Sam­

bandsflokkurin tykist á 
onkran hátt vera nærri sam­
gonguflokkunum – í øllum 
førum partvís – ein Fólka­
flokkinum. 

Annar møguleiki er, at 
Tjóðveldi heldur velur Fólka­
flokkin fram um Javnaðar­
flokkin. Tað er bara ikki so 
nógv, sum bendir á hetta í 
løtuni. Fyrr ella seinni mugu 
Tjóðveldi og Framsókn kasta 
saman við Fólkaflokkinum, 
um tað nakrntíð skal eydnast 
at savna fullveldisflokkar í 
eini samgongu. Men tað er 
sera lítið, sum bendir á, at 
tað hendir eftir næsta løg­
tingsval.

Siga vit, at hendan veljar­
akanningin var valúrslitið, 
so eru tveir eyðsýndir møgu­
leikar fyri samgongu:

At Fólkaflokkurin skipar 
samgongu saman við Sam­
bandsflokkinum, Miðflokkin 
og Sjálvstýrinum, har Jørgen 
Niclasen er løgmaður. Ella at 
Aksel V. Johannesen skipar 
samgongu saman við Tjóð­
veldi, Framsókn og Sjálv­
stýrinum ella Sambands­
flokkinum.

Tað verður eitt val í 
millum at Jørgen Niclasen 
ella Aksel V. Johannesen 
verður løgmaður.

Grundarlag

 Frágreiðingin er grundað á telefonkanning, sum Gallup Føroyar hevur gjørt í 
tíðarskeiðnum 14. - 28. november 2018. 

 515 tilvildarliga útvaldir respondentar, 18 ár ella eldri, hava svarað kanningini. 
 Tey eru øll navnleys. 
 Svarini eru vektað við atliti til fólkabýtið kring Føroyar sum heild.
 Hvussu rættvísandi eitthvørt úrslit er, veldst um, hvussu nógv fólk hava svarað júst 

hetta. 
 Um til dømis 4,7 % af svarpersónunum hava svarað, at tey velja Miðflokkin, 

eru sannlíkindini 95% fyri at millum 2,9 % og 6,5 % gera tað. 
(Konfidensinterval +/- 1,8 prosentpoint)

Niðanfyri sæst óvissan við 515 svarpersónum:

Svarpartur  í %
5 ella 

95
10 ella 

90
15 ella 

85
20 ella 

80
25 ella 

75
30 ella 

70
35 ella 

65
40 ella 

60
45 ella 

55 50

Óvissa í +/-% 1,9 2,6 3,1 3,5 3,7 4,0 4,1 4,2 4,3 4,3

Her sæt óvissan við 515 svarpersónum. – Um til dømis 4,7 % af svarpersónunum hava svarað, at tey velja Miðflokkin, eru 
sannlíkindini 95% fyri at millum 2,9 % og 6,5 % gera tað. (Konfidensinterval +/- 1,8 prosentpoint)

Hvar eru sonja og Magni?
Spurningurin er 
eisini, hvør tekur 
ímóti teimum

Eirikur Lindenskov

Veljarakanningin, sum Gall­
up hevur gjørt fyri Miðla­
húsið og Kringvarpi, hevur 
ongan spurning um Sonju 
Jógvansdóttir ella Magna 
Laksafoss.

Og tað er av góðum 
grundum, tí enn veit eingin, 
hvønn flokk tey fara at 
stilla upp fyri.

Tey, ið hava atkvøtt fyri  
Javnaðarflokkinum í kann­
ingini munnu vita, at Sonja 
Jógvansdóttir ikki verður 
á listanum hjá Javnaðar­
flokkinum til komandi løg­
tingsval. Kortini stendur 

flokkurin til at fáa sama 
tingfólkatal, sum seinast, 8 
tingfólk.

Sonja Jógvansdóttir fekk 
1.021 persónligar atkvøður 
á listanum hjá Javnaðar­
flokkinum – nóg mikið hjá 
einum heilum flokki at fáa 
eitt tingfólk valt.

Magni Laksafoss fekk 
492 persónligar atkvøður 
á listnaum hjá Sambands­
flokkinum.

Hann verður heldur ikki 
á listanum hjá Sambands­
flokkinum til næsta løg­
tingsval.

Tað hevur ljóðað, at 
Sonja Jógvansdóttir verður 
á listanum hjá Tjóðveldi til 
næsta løgtingsval.

Tjóðveldi fær sambært 
veljarakanningini aftur­
gongd og missir eitt ting­
fólk. Á 7. og aftasta plássi 

hjá Tjóðveldi til seinasta 
løgtingsval var Páll á Reyna­
túgvu við 369 atkøvðum.

Tjóðveldi hevur fýra 
kvinnur, sum í atkvøðum 
eru rættiliga sterkar, í 
tingbólkinum. Tí kann tað 
verða ivasamt, um tað fer at 

eydnast Sonju Jógvansdótt­
ir at vinna sær ein tingsess 
fyri Tjóðveldi. Enn hava vit 
heldur ikki frætt, sum Tjóð­
veldi vil hava hana á listan.

Magni Laksafoss hev­
ur sagt, at hann er í sam­
ráðingum við fleiri flokkar 

um, hvønn teirra, hann skal 
stilla upp fyri. hann vil feg­
in halda fram í politikki, 
hóast hann ikki longur er 
sambandsmaður, hevur 
hann sagt.

Gitt hevur verið, at hann 
er á veg í Javnaðarflokkin 

ella Sjálvstýri. Men vit 
hava heldur einki frætt 
um, um hesir flokkar vilja 
hava hann. Bæði Javnað­
arflokkurin og Sjálvstýri 
hava tikið ímóti nógvum 
flokshopparum. Í Javnað­
arflokkinum hugsa tey seg 
helst væl um hesaferð, tí tey 
hava bret seg illa av summ­
um avhopparum, men hava 
hin vegin fingið stórt gagn 
av øðrum, eitt nú Heðini 
Mortensen, sum á næst­
seinasta býráðsvali í Havn 
megnaði at vinna Javnaðar­
flokkinum reinan meiriluta.

Hinveing kann Javnað­
arflokkurin fegnast um, 
at hann í kanningini fær 
8 tingfólk, tí tað eru tvey 
fleiri, enn flokkurin hevur 
nú, tá bæði Sonja Jógvans­
dóttir og Kristin Michelsen 
er farin úr flokkinum.

Enn er ógreitt, hvørjar flokkar Magni Laksafoss og Sonja Jógvansdóttir fara at stilla upp 
fyri – og eins ógreitt, hvørjir flokkar vilja taka ímóti teimum

Jørgen Niclasen hevur við 
síni týðuligu mótstøðu 
ímóti samgonguni megnað 
at skapt sær leiklutin sum 
borgarliga alternativið 
til løgmann. Sambært 
kanningini stendur valið 
púra greitt í millum 
Aksel V. Johannesen í eini 
javnaðarstjórn ella Jørgen 
Niclasen í eini borgarligari 
konservativari stjórn


